Góðan daginn umboðsmaður viðskiptavina.

Ég er reyndar ekki viðskiptavinur Landsbankans, hef aldrei verið og mun aldrei verða, en ákvað samt að senda þér línu.

Meðfylgjandi bréf frékk ég frá Landsbankanum, þar sem ég er beðin um að láta bankanum í té afrit af persónuskilríkjum mínum, vegna tengsla minna við fyrirtæki sem eru í viðskiptum við bankann. 

Þetta bréf kom mér algjörlega í opna skjöldu þar sem þau fyrirtæki sem ég er í forsvari fyrir hafa ENGIN viðskipti við Landsbankann.

Ég hringdi í dag í fyrirtækjaþjónustu bankans og bar upp erindi mitt við konuna sem þar svaraði.   Þegar ég kannaðist ekkert við viðskipti við bankann, lét hún mig bíða í dágóða stund á meðan hún athugaði málið.  Þegar hún svo kom aftur í símann kom hún með þær fréttir að jú ég væri í forsvari  fyrir fyrirtæki, sem væru reyndar ekki í viðskiptum við bankann.  En mér bæri samt að fara og láta bankann fá afrit af persónuskylríkjum mínum.  Þegar ég spurði hana afhverju, var fátt um svör, ég fæ nefnilega með engu móti séð hvað Landsbankinn hefur að gera með mínar persónuupplýsingar.  Ég bað hana um að segja mér hvaða fyrirtæki um væri að ræða,  þá varð hún frekar snúin og sagðist auðvitað ekki mega segja mér það,  hún vissi auðvitað ekki hvort ég væri þessi María Richter......    Konan sagði mér að ég þyrfti að fara í útibú bankans og græja þessi mál.  

Mér dettur ekki í hug að fara í útibú bankans, þangað hef ég akkurat ekkert að gera.  Ef bankinn getur ekki gefið mér þessar upplýsingar þá veit ég ekki afhverju ég ætti að gera mér ferð til bankans og síst af öllu dettur mér í hug að láta þessum banka í té nokkuð af mínum persónuupplýsingum.  Fannst reyndar dálítið skondið að í bréfinu er talað um fjármögnun hryðjuverka og peningaþvætti.  Þykir mér það dálítið viðkvæmt að þessi banki sé akkurat núna að senda út svona bréf þar sem reyndar gamli Landsbankinn (sama logo) tók sér það bessaleyfi að gera mig, börnin mín og barnabörn ábyrg fyrir sínu sukki og óábyrgum gjörðum.

Ég fer þess vegna fram á við þig kæri umboðsmaður viðskiptavina að þú látir mér í té nöfn þeirra fyrirtækja sem ég er í forsvari fyrir og eru í viðskiptum við Landsbankann.

Með kveðju

María Richter

(ég er sú eina í þjóðskránni)

